
Tema 2
VOgaiS e CONSOaNteS

2.1. Xeneralidades

2.1.1. Clasificación

§4. a unidade de estudo da fonoloxía é o fonema, o cal é un 
concepto que ten máis de mental que de acústico. Á hora de cla-
sificarmos os fonemas, atopamos dúas grandes unidades: vogais 
e consoantes.

as vogais son emisións de voz que non atopan ningún obs-
ta culo no seu percorrido ao longo de todo o aparato fonador.

as consoantes son emisións de voz que teñen máis ou 
menos obstáculos no seu percorrido ao longo do seu aparato 
fonador. Nótese, ademais, que en galego toda vogal precisa, ao 
menos, dunha vogal, pois sen elas as consoantes non poden ser 
pronunciadas.

2.1.2. Os elementos articulatorios

§5. Na pronunciación participan abondos elementos fisiolóxi-
cos. É preciso telos presentes todos, dado que serven para des-
cribir os fonemas:

▪  as cordas vogais, que provocan que unha consoante sexa 
sonora (porque vibran) ou xorda (porque non vibran)

▪  a lingua que roza con outras partes da cavidade bucal:

▫ o veo do padal
▫ os alvéolos
▫  os dentes

▪  os beizos

▪  a cavidade nasal, que afecta só ás consoantes nasais.

2.1.3. Punto e modo de articulación

§6. Á hora de clasificar os fonemas, utilízanse dous criterios 
principais:

▪  o punto de articulación, isto é, o lugar da boca onde se 
pronuncia un determinado fonema.

▪  o modo de articulación, isto éos procesos que poñen en 
funcionamento para pronunciar un determinado fonema.

2.2. As vogais

2.2.1. Vogais tónicas

§7. en galego existen sete vogais tónicas, que se clasifican se-
gundo se ve no seguinte cadro:

iniciais centrais finais
pechadas /i/ /u/

/e/ /o/
medias

/ε/ /ɔ/

abertas /a/



Por tanto, a clasificación das vogais é como segue:

▫ /i/: vogal anterior pechada
▫ /e/: vogal anterior semipechada
▫  /ε/: vogal anterior semiaberta
▫  /a/: vogal media aberta
▫  /ɔ/: vogal posterior semiaberta
▫  /o/: vogal posterior semipechada
▫  /u/: vogal posterior pechada.

§8. ademais, as vogais /a/, /e/, /o/ son as chamadas vogais fortes, 
mentres que /i/ e /u/ son as débiles.

Non existen regras fixas para determinar se unha vogal é 
aberta ou echada en galego, mais poden servir estas normas 
xerais:

▪  as palabras rematas en vogal tónica adoitan ser abertas: 
avó, café etc.

▪  as sílabas tónicas rematadas en –el(a) e –ol(a) adoitan ser 
abertas: español, española, papel, capela. Non é así coas 
formas verbais: sabelo, entendela.

▪  Normalmente a terminación –ón é pechada: camión, xa-
bón, ocasións, etc

▪  Normalmente a terminación –én é aberta: ninguén, ben etc.

▪  Os verbos da iii conx. con alternancia vocálica no radical 
teñen vogal aberta na 2PS, 3PS e 3PP: segues, segue, seguen; 
foxes, foxe, foxen.

▪  Os verbos da ii conx. como no anterior: bebes, bebe, beben; 
comes, come, comen.

▪  Moi frecuentemente cando en castelán hai un ditongo, en 
galego hai unha vogal aberta: pobo, ovo, cova, pedra, terra etc.

Xavier Frías Conde

▪  as vogais que acompañan os grupos cultos son en xeral 
abertas: recto, copto, etc.

2.2.2. Vogais átonas

§9. as vogais átonas redúcense a cinco, quedando anulados os 
timbres de abertura e peche: /a/, /e/, /O/1, /i/, /u/. en posición 
final é aínda máis reducido, pois, quitado no caso de ditongo, 
temos tres vogais: /a/, /e/, /O/.

iniciais centrais finais
pechadas /i/ /u/

medias /e/ /o/

abertas /a/

2.2.3. Ditongos

§10. Un ditongo é o encontro dunha vogal débil cunha vogal 
forte nunha soa sílaba a formar unha soa vocal. Por tanto, os 
ditongos, aos efectos fónicos e ortográficos, son vogais simples.

Cando a vogal débil vai diante, trátase de ditongos crecen-
tes, mais cando vai detrás, chámanse ditongos decrecentes e 
represéntase:

▫ /i/ → /j/: véxase en idioma /i’djoma/
▫ /u/ → /w/: véxase en pueril /pwe’ril/

1 Usamos as maiúsculas para non especificar entre vogais abertas ou pechadas. tal 
representación é coñecida co nome de arquifonemas.

§11. a clasificación dos ditongos realízase do seguinte modo:

/a/ /e/ /o/

crecente
/ja/ /je/ /jo/
/wa/ /we/ /wo/

decrecente
/aj/ /ej/ /oj/
/aw/ /ew/ /ow/

§12. Cando o acento tónico cae na vogal débil, daquela non é 
ditongo, senón hiato: espía /es’pia/.

Non se consideran ditongos, senón hiatos, as formas verbais 
tónicas dos verbos acabados en –iar (como fiar) e en –uír (como 
destruír). así, fío, fías, fía (claramente hiatos), fiamos, fiades, 
fían, onde /’fio/, /’fias/, /’fia/, /fi’amos/, /fi’ades/, /’fian/. Ocorre igual 
con algunhas palabras como diúrno /di’urno/, xesuíta /ʃesu’ita/. 
O termo luar /lu’aɾ/ non presenta ditongo porque deriva de lúa, 
ou o verbo suar nas persoas suamos /su’amos/, suades /su’ades/.

§13. exemplos de ditongos (o primeiro é tónico, o segundo é 
átono):

→   /ja/: diario, paria
→   /je/: fiel, especie. en posición tónica normalmente é [je]
→   /jo/: acción, radio
→   /wa/: guapo, cuadrimestre
→   /we/: Venezuela, tenue
→   /wo/: acuosa, arduo
→   /aj/: aire, pailán
→   /ej/: eira, feitizo
→   /oj/: coiro, adoitar
→   /aw/: caucho, automático
→   /ew/: comeu, teutón (átono é abondo raro)
→   /ow/: cousa, toureiro

2.2.4. Tritongos

§14. Os tritongos fórmanse cando hai un cúmulo de tres vogais 
a formaren unha unidade, coa condición de que a primeira e a 
derradeira sexan débiles. Non son demasiado frecuentes, mais 
algúns exemplos deles son:

→   vieira
→   sociais

2.3. Consoantes

2.3.1. Criterios de clasificación

§15. estes elementos son coñecidos respectivamente coma 
punto de articulación (lugar na cavidade bucal onde se produ-
ce o fonema) e modo de articulación (elementos que partici-
pan na pronuncia).

Para o punto de articulación aténdese aos seguintes criterios:

▪  bilabial: participación dos dous labios, por ex. /b/

▪  labiodental: labio inferior con dentes superiores, por ex. /f/

▪  linguointerdental: a lingua entre os dentes, por ex. /θ/2

▪  linguodental: a lingua toca a parte traseira dos dentes su-
periores, por ex. /d/

▪  linguoalveolar: a lingua toca os alvéolos superiores, por 
ex.: /s/

▪ linguopalatal: a lingua toca o padal, por ex.: /tʃ/3

▪ linguovelar: a lingua toca o veo, por ex.: /k/

2 Polo de agora diremos que é o son da <z> de zapato.
3 trátase do <ch> ortográfico.

§16. No concernente ao modo de articulación, cómpre distin-
guir entre plosivas e non plosivas. as primeiras son aquelas en 
que hai unha obstaculización maior ou menor da boca, mentres 
que nas segundas se pronuncia directamente.

as plosivas divídense en:

▪ oclusivas: prodúcese unha explosión, por ex.: /p/

▪ fricativas: prodúcese un rozamento, por ex.: /f/

▪ africadas: é a combinación das dúas anteriores: /tʃ/

Canto ás non plosivas, son:

▪ nasais: unha parte do ar sae polo nariz, por ex.: /m/

▪  laterais: a lingua fai que o son saia polos laterais da boca, 
por ex.: /l/

▪ vibrantes: prodúcense pola vibración da lingua, por ex.: /r/

§17. ademais dos trazos anteriores, é preciso mencionar que 
existe aínda outro trazo de grande importancia. trátase da 
sonoridade ou non sonoridade, causada pola vibración ou au-
sencia da mesma das cordas vogais. as vogais son todas sonoras 
—isto é, teñen vibración—, mentres que as consoantes son ora 
sonoras, ora xordas. as consoantes galegas xordas encóntranse 
nas palabras pataca, choza, fes. Por tanto, todas as consoantes 
non plosivas son sonoras.

2.3.2. Clasificación das consoantes

§18. atendendo para os trazos definidos anteriormente, xa po-
demos clasificar todas as consoantes do galego. Veñen recollidas 
no seguinte cadro:

bi
la

bi
al

la
bi

od
en

-
ta

l

lin
gu

oi
n-

te
rd

en
ta

l

lin
gu

o-
de

nt
al

lin
gu

oa
l-

ve
ol

ar

lin
gu

op
a-

la
ta

l

lin
gu

ov
e-

la
r

oclusiva
sonora /b/ /d/ /g/

xorda /p/ /t/ /k/

fricativa
sonora

xorda /f/ /θ/ /s/ /ʃ/

africada
sonora

xorda /tʃ/
nasal sonora /m/ /n/ /ɲ/ /ɳ/
lateral sonora /l/ /λ/

vibrante
simple /ɾ/
múltiple /r/

§19. algúns dos signos fonolóxicos anteriores precisan unha 
explicación por non se corresponderen con grafemas normais 
da lingua.

/θ/:  É o <z> de zapato ou o <c> de cesta. en boa parte do 
galego costeiro atlántico non existe e no seu lugar úsase 
/s/. Permite distinguir parellas coma concello /kon’θeλo/ 
e consello /kon’seλo/, ou caza /’kaθa/ e casa /’kasa/. Nas 
zonas devanditas ambos os fonemas non se distinguen.

/g/:  Nas zonas máis occidentais de galiza, mais tamén en 
certos puntos do interior, é moi común pronunciar o /g/ 
coma [h], isto é, coma unha aspirada. este fenómeno é 
coñecido coma gheada.

/ɟ/:  Na realidade este fonema está a desprazar o /λ/ do galego, 
co fenómeno coñecido coma ieísmo.

/tʃ/: É o <ch>, como en cheo: /’tʃeo/.

/ɲ/: trátase do <ñ>, como en año: /’aɲo/.

/ɳ/: trátase do <nh> do artigo unha: /’uɳa/

/λ/:  trátase do <ll>. Como diciamos enriba, este fonema está 
a ser substituído en todo o galego por /ƒ/, non obstante, 
existe unha diferenza moi clara na pronuncia entre oio 
/’ojo/ e ollo /’oɟo/, ou faia /’faja/ e falla /’faɟa/

/ɾ/:  trátase do <r> suave de foro, caro /’foɾo/, /’kaɾo/. téñase en 
conta que o /r/ representa o son forte:  forro /fo’ro/, carro 
/’karo/.




